
						El Vikifontaro

					

					


					
					
					Ĉi tiu paĝo estas provlegita

Jen, en rondo familia,

Li ripozas de laciĝoj

De l’ forkuro kaj de l’ penoj

Pro l’ migrado tra ta mondo.



Dolĉrevido! Siajn idojn

Trovis li en la kaverno,

Kie ilin naskis Mumma:

Filojn kvar, filinojn du.



Bonlekitaj ursidinoj

Kun hararo ore-blonda;

Kaj la buboj — brunuletoj,

Kun escepto de l’ plej juna;



Tiun lastan, — tutnigrulon, —

Amis pleje la patrino

Kaj orelon unu mordis

De la kapo kaj ĝin manĝis.



Estas li junul’ genia,

Tre dotita gimnastike;

Kaprenversojn li plenumas

Laŭmodele kiel Maßmann.[1]



Kiel filo de la lando

Amas li la ursan lingvon

Kaj malŝatas la ĵargonon

De la Grekoj aŭ Romanoj.



La naturon tre amante,

Li rifuzas ĉiun sapon

Kaj la lukson de lavado, —

Kiel niaj karinfanoj.





	↑ Germana majstro de gimnastikarto. La trad.

